
				এই পাতাটির মুদ্রণ সংশোধন করা প্রয়োজন। 
{ నిం ]
বেতালগণ যেমন স্বভাবতঃ নিশ্চেতন হইয়াও পরের মন্ত্রপ্রভাবে সমুখিত হয় হাস্য করে ও মারিয়া ফেলে, সেরূপ দুর্জনেরাও নিজে অচেতন অথচ পরের মন্ত্রণায় উদযুক্ত হইয়া মহাজনকে উপহাস করে ও ছিংসা করে । ৪১ ৷
তুমি যদি এখনই রাজবট হইতে নিজ পুত্রকে গ্রহণ না কর, তাহ হইলে আমি তোমার স্ত্রীবধ ঘোষণা করিয়া অর্থদণ্ড ও নিগ্ৰহ করাইব । ৪২ ৷
স্বভদ্র তৎকর্তৃক এইরূপ আক্ৰষ্ট হইয়া ভয়প্রযুক্ত রাজবাটা হইতে নিজপুত্ৰ লইয়া আসিল । রাজা অনেক অনুরোধের পর বালকটি দিয়াছিলেন । ৪৩ ৷
তৎপরে স্বভদ্র কলগ্রাসে পতিত হইলে জ্যোতিঙ্গ, সূৰ্য্য যেরূপ তেজের নিধি, তদ্রুপ সম্পত্তির নিধি হইয়াছিলেন । ৪৪ ৷ *
আর্থিগণের পক্ষে কল্পদ্রুমসদৃশ জ্যোতিষ্ক দিব্য ও মানুষ সম্পদ লাভ করিয়৷ পরে বুদ্ধ ধৰ্ম্ম ও সঙ্ঘের আশ্রয় লইবার জন্য কামনা করিয়াছিলেন । ৪৫ ৷
ইনি পুণ্যরত্ন অর্জন করিবার জন্য ভক্তিসহকারে ভিক্ষুসঙ্ঘকে অদ্ভুত দিব্যরত্ন দান করিয়াছিলেন। ৪৬।
নদীগণ যেমন স্বভাবতঃ মহাসাগরে যায়, তদ্রুপ আশ্চৰ্য্য বিবিধ সম্পদ দেখলোক হইতে আপনা আপনি তাহার গৃহে আসিত। ৪৭।
তৃণে ও রত্বে সমানবুদ্ধি ভগবানও তাহার অনুরোধে তাহার গৃহে রত্নপাত্র গ্রহণ করিয়াছিলেন । ৪৮ । - জ্যোতিষ্ক নিজ পুণ্যরূপ পণ দ্বারা ক্রীত, ধবলতায় যশের সহিত উপমার যোগ্য ও নিজগৃহবৎ নিৰ্ম্মল দিব্য বস্ত্রযুগল লাভ করিয়াছিলেন।8
একদা স্নানদ্র ও আতপে ন্যস্ত ঐ বস্ত্র বায়ু দ্বারা অপহৃত হইয় রাজার মস্তকে গিয়া পড়িয়ছিল । ৫০ |

